
ALVARO VILA ARAUJO, voceiro do Grupo Provincial Socialista da Deputacion de
Ourense, en base ao previsto na Lei de Bases Reguladora do Réxime Local, ao artigo
91 e 97, entre outros, da Regulacion de Organizacion, Funcionamento e Réxime
Xuridico das Entidades Locais e o Regulamento desta corporacion presenta unha
MOCION PARA GARANTIR A EQUIDADE TERRITORIAL NOS PROXECTOS
INDUSTRIAIS ESTRATEXICOS DA XUNTA DE GALICIA E ADOPTAR MEDIDAS DE
CAPTACION DE INVESTIMENTO INDUSTRIAL PARA A PROVINCIA DE OURENSE

EXPOSICION DE MOTIVOS

Ao abeiro da lei autondmica de fomento de implantacion de iniciativas empresariais,
a Xunta de Galicia creou a figura dos Proxectos Industriais Estratéxicos (PIE), un
instrumento que outorga a determinadas iniciativas un caracter prioritario na sua
tramitacion administrativa. Os PIE reciben preferencia na obtencion de solo
empresarial, beneficianse dunha tramitacion urxente e conxunta por parte da
Conselleria de Economia e Industria, e acceden a un réxime de colaboracién publico-
privada que facilita a posta en marcha dos investimentos nun tempo sensiblemente
menor ao habitual. E, en esencia, o mecanismo mais potente de que dispén a Xunta
para decidir onde se situan os novos complexos industriais de Galicia e que territorios
se benefician do emprego, da innovacion e dariqueza a eles asociados. A declaracion
como PIE non é un tramite neutro: é unha decision politica de primeira orde que
configura o mapa industrial da Galicia do vindeiro decenio e que, en boa medida,
condiciona a distribucién das oportunidades econémicas no conxunto do pais.

A dia de hoxe, a Xunta de Galicia ten declarados 16 Proxectos Industriais Estratéxicos,
recollidos no rexistro publico da Conselleria de Economia e Industria. Tratase dunha
carteira de desefios que abrangue sectores tan variados como hidréxeno renovable,
bioquimica de base forestal, producion de metanol verde, pneumaticos de alta
tecnoloxia, procesamento de produtos do mar, mineria do cobre, almacenamento de
datos, fabricacién de vehiculos militares e transformacion de biomasa. Segundo
declarou a conselleira de Economia e Industria, Maria Xesus Lorenzana, no Pleno do
Parlamento de Galicia 0 26 de marzo de 2025, os investimentos conxuntos previstos
superan os 2.200 millons de euros e estimase a creacién de mais de 4.300 postos de
traballo entre directos e indirectos. A distribucion territorial deses proxectos é, porén,
profundamente desequilibrada: mais de doce (12) radican na provincia da Coruia,
dous (2) na de Pontevedra e un (1) na de Lugo. Ourense non figura en ningtn dos
expedientes abertos. Ningunha actuacidon estratéxica do goberno autondémico en
materia industrial contempla a nosa provincia.

A provincia conta con activos reais para atraer ese investimento. O propio goberno
autondémico presentou en novembro de 2025 un estudo elaborado pola Universidade
de Santiago de Compostela no que identificou en territorio galego 18 dos 34 minerais

considerados criticos pola Unién Europea, cun valor econémico estimado de entre
25.000 e 45.000 millébns de euros. Entre os cinco corredores mineraldxicos
cartografados, o de Penouta-Forcarei atravesa territorio ourensan e concentra
tantalio-niobio —o numero 1 da listaxe comunitaria—, litio, estano e terras raras, cun
valor estimado en até 20.000 milléons de euros. A eses recursos mineiros unense o
maior poligono industrial de Galicia por superficie en San Cibrao das Vifas, un
potencial enerxético hidrico de primeira orde que converte a provincia en exportadora
neta de electricidade, a conexion ferroviaria de alta velocidade e a proximidade a
fronteira portuguesa como porta ao mercado ibérico. Con ese perfil e as urxencias
que temos, que os PIE ignoren por completo a provincia non ten ningunha
xustificacion territorial nin técnica.

O patrén de exclusiéon que evidencian os PIE reafirmase coa accién de captacion
industrial mais recente impulsada polo goberno galego. O presidente Alfonso Rueda
viaxou a China en abril de 2026, acompafado pola conselleira de Economia e
Industria, co obxectivo de atraer a Galicia a primeira planta europea de producioén de
vehiculos eléctricos do grupo SAIC Motors, matriz da marca MG. Informacions
publicadas por medios especializados identifican Ferrol, na provincia da Coruia,
como a localizacién a privilexiar para ese proxecto, que prevé a fabricacion de até
120.000 vehiculos ao ano. A decisién non esta confirmada oficialmente, mais a
concentracion da accion exterior de captacion industrial da Xunta no norte atlantico
reproduce o mesmo patron que os PIE. Ourense €, novamente, un territorio que non
figura nos plans industriais do executivo autonémico, a pesar de ser a provincia
galega con maiores desequilibrios demograficos e a que mais precisa do tipo de
investimento que a Xunta esta a canalizar cara a outros territorios.

A Deputacién de Ourense € a institucion de goberno provincial e, como tal, ten a obriga
de velar polos intereses do conxunto da provincia perante as demais administracions.
A ausencia de Ourense nos PIE non é un asunto que afecte exclusivamente a Xunta
de Galicia. E un problema que repercute directamente sobre a economia, 0 emprego
e o futuro da vecifanza desta provincia. O grupo de goberno desta Deputacion,
presidido polo Partido Popular, non ten dado conta de ningunha xestién realizada
perante a Xunta para reclamar a inclusién de Ourense na politica de Proxectos
Industriais Estratéxicos nin en ningun instrumento equivalente de captacién de
investimento. O silencio da institucidon provincial ante esta realidade revela, en si
mesmo, a sua incapacidade para defender os intereses dos seus representados. A
Deputacion esta obrigada a exercer o seu rol e esixir do goberno autonémico que
Ourense non siga pagando o prezo dun modelo de desenvolvemento industrial que a
exclue sistematicamente.

Por todo o exposto, o Grupo Provincial Socialista presenta as seguintes PROPOSTAS
DE ACORDO:

PRIMEIRA.- Trasladar a Presidencia da Xunta de Galicia a preocupacion do Pleno da
Deputaciéon de Ourense a@ ausencia total da provincia nos 16 Proxectos Industriais
Estratéxicos declarados polo goberno autonémico, que mobilizaran centos de millons
de euros en investimento industrial e crearan milleiros de postos de traballo sen
contemplar ningunha actuacion en territorio ourensan, a pesares da situacion de
emerxencia demografica e da urxencia de diversificacion do seu tecido produtivo.

SEGUNDA.- Instar a Xunta de Galicia a que incorpore criterios de equidade territorial
nos procesos de declaracion de novos Proxectos Industriais Estratéxicos, de xeito
que a provincia de Ourense acceda a este instrumento en igualdade de condiciéns
coas demais provincias galegas e que as comarcas con maior vulnerabilidade
demografica reciban atencidn preferente nas politicas de captacion de investimento
industrial.

TERCEIRA.- Instar & Xunta de Galicia a que elabore un plan especifico, con dotacion
orzamentaria concreta, para a atraccion de investimento industrial estratéxico cara a
provincia de Ourense, que identifique os sectores prioritarios de actuacién e inclia
accioéns de prospeccion activa a cargo do Instituto Galego de Promocion Econdémica
(IGAPE) e da Conselleria de Economia e Industria, con atencién particular &s
comarcas do interior provincial.

En Ourense, a 14 de maio de 2026.

Asinado: ALVARO VILA ARAUJO

SR. PRESIDENTE DA DEPUTACION PROVINCIAL DE OURENSE

